
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 27-Ի N 1456-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին կետը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի սեպտեմբերի 27-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և Հայաստանի Հանրապետության կառավարության 2012 թվականի մարտի 15-ի N 321-Ն որոշման մեջ լրացում ու փոփոխություններ և 2012 թվականի մայիսի 24-ի N 704-Ն որոշման մեջ փոփոխություններ կատարելու մասին» N 1456-Ն որոշման (այսուհետ՝ որոշում) մեջ կատարել հետևյալ փոփոխությունները. 
1) Որոշման 1-ին կետի.

ա. 1-ին ենթակետը շարադրել հետևյալ խմբագրությամբ.
«1) Երևան քաղաքի Շահումյան 10 փողոցի թիվ 90 դպրոցի հին մասնաշենքի առաջին և երկրորդ հարկերից` 1041.8 քառ. մետր մակերեսով տարածքը և 1132.4 քառ. մետր մակերեսով հողամասը.»,

բ. 2-րդ ենթակետում «890 քառ. մետր մակերեսով տարածքը» բառերը փոխարինել «1482.9 քառ. մետր մակերեսով տարածքը և 871.6 քառ. մետր մակերեսով հողամասը» բառերով:
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո մեկամսյա ժամկետում ապահովել Երևան քաղաքի Մանանդյան 2 և Շահումյան 10 հասցեներում գտնվող անշարժ գույքի ամբողջական չափագրման և դրանց ճշտված մակերեսներով պետական գրանցման աշխատանքների իրականացումը:»:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 27-Ի N 1456-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
ՀՀ կառավարությունը 2011թ. հուլիսի 28-ի նիստի N29 արձանագրային որոշմամբ հավանություն է տվել ինտեգրված սոցիալական ծառայությունների տրամադրման համար անհրաժեշտ շենքերի (տարածքների), այդ թվում` միասնական ընդունարանների տեղակայման վայրերին և պայմաններին:  Արձանագրային որոշման 2-րդ կետի 1)-ին ենթակետով նախատեսվում է համապատասխան շենքերը (տարածքները) պետական գույք հանդիսանալու դեպքում` դրանք հանձնել (ամրացնել) ՀՀ աշխատանքի և սոցիալական հարցերի նախարարությանը: 

ՀՀ կառավարության 2012 թվականի սեպտեմբերի 27-ի N 1456-Ն որոշման (այսուհետ` Որոշում) 1-ին կետով ՀՀ կառավարությանն առընթեր պետական գույքի կառավարման վարչության տնօրինությանը հանձնված` Երևան քաղաքի Մալաթիա-Սեբաստիա և Շենգավիթ վարչական շրջանների որոշակի տարածքներ հետ են վերցվել և ամրացվել են «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին` այդ տրածքներում համալիր սոցիալական ծառայությունների տարածքային կենտրոններ (այսուհետ` ՀՍԾՏԿ) տեղակայելու համար: Այդ տարածքները ներկայումս չափագրվել են, իսկ Մալաթիա-Սեբաստիա վարչական շրջանի համապատասխան տարածքի հասցեն նաև փոխվել է: 
Առաջարկվող լուծումները.
Նախագծով առաջարկվում է. 
Կատարել ճշգրտումներ Որոշմամբ «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացված տարածքների մակերեսներում (համաձայն չափագրման արդյունքների), ինչպես նաև ուղղել Մալաթիա-Սեբաստիա վարչական շրջանի տարածքի հասցեն:

Ակնկալվող արդյունք.
Երևան քաղաքի Մալաթիա-Սեբաստիա և Շենգավիթ վարչական շրջանների ՀՍԾՏԿ-ների համար բավարար աշխատանքային պայմանների և միասնական ընդունարանի ստեղծում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 27-Ի N 1456-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2012 թվականի սեպտեմբերի 27-ի N 1456-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 27-Ի N 1456-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի սեպտեմբերի 27-ի N 1456-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 27-Ի N 1456-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 20.11.2015թ. N     01/14/14416-15
	Նախագծում առկա են հստակեցման և խմբագրման կարիք ունեցող դրույթներ: Այսպես՝  նախագծի 2-րդ կետում «պետին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:
	Ընդունվել է:


	Նախագիծը խմբագրվել է:

	ՀՀ ֆինանսների նախարարություն 23.11.2015թ. N     01/83-5/36315-15
	Նախագծի ընդունման վերաբերյալ հիմնավորման մեջ նշվել է, որ Նախագծով առաջարկվում է չափագրման արդյունքների հիման վրա ճշգրտել ՀՀ կառավարության 27.09.2012թ. N 1456-Ն որոշմամբ «ՀՀ աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացված տարածքների (այսուհետ` Տարածքներ) մակերեսները, ինչպես նաև ուղղել Մալաթիա-Սեբաստիա վարչական շրջանի տարածքի հասցեն: Մինչդեռ ՀՀ կառավարությանն առընթեր պետական գույքի կառավարման վարչության (այսուհետ` Վարչություն) առաջարկով (ներկայացված հատակագծերում նշված մակերեսների և Վարչությունում առկա սեփականության իրավունքի վկայականներում գրանցված մակերեսների անհամապատասխանություն) Նախագիծը լրացվել է նոր 2-րդ կետով, որի համաձայն Վարչության պետին հանձնարարվում է Մանանդյան 2 և Շահումյան 10 հասցեներում  գտնվող անշարժ գույքի  ամբողջական չափագրման և դրանց ճշտված մակերեսներով պետական գրանցման աշխատանքների իրականացում: Հետևաբար անհրաժեշտ է պարզաբանել, թե ինչով է պայմանավորված տարածքների միջև առկա մակերեսների անհամապատասխանությունը, ինչպես նաև անհասկանալի է միևնույն տարածքները մեկ անգամ ևս չափագրելը:


Ընդ որում հիմնավորման կարիք ունի նաև Նախագծում ամբողջական տարածքների չափագրման աշխատանքների իրականացման վերաբերյալ հանձնարարականի ներառման անհրաժեշտությունը:



Միաժամանակ առաջարկում ենք հստակեցնել Նախագծի 2-րդ կետով նախատեսվող անշարժ գույքի չափագրման և պետական գրանցման աշխատանքների իրականացումն ինչ միջոցների հաշվին են իրականացվելու:



Բացի այդ Նախագծի ընդունումը, Տարածքների ճշգրտման արդյունքում մակերեսների ավելացման պատճառով, կարող է հանգեցնել պետական բյուջեի ծախսերի ավելացման, որի կոնկրետ չափը հնարավոր չէ գնահատել համապատասխան տվյալների բացակայության պատճառով:
	Չի ընդունվել:

Գույքի ամբողջական չափագրման հարցը առաջարկվել է  ՀՀ ԿԱ պետական գույքի կառավարման վարչության կողմից, ինչի հետևանքով նախագծով համապատասխան կետ է նախատեսվել: Քանի որ գույքը դեռևս պատկանում է  ՀՀ ԿԱ պետական գույքի կառավարման վարչությանը, հետևաբար չափագրման ծախսերը պետք է իրականացվեն վերջինիս միջոցների հաշվին:

	

	ՀՀ կրթության և գիտության նախարարություն 23.11.2015թ. N     01/12.2/14026-15
	Ի կատարումն ՀՀ վարչապետի 20.11.2015թ. հ. 02/14.9/19801-15 հանձնարարականի՝ հայտնում եմ, որ ՀՀ կրթության և գիտության նախարարությունը կրկին քննարկել է «Հայաստանի Հանրապետության կառավարության 2012 թվականի սեպտեմբերի 27-ի N 1456-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը/այսուհետև նախագիծ/ և ելնելով ավագ դպրոցների հեռանկարային զարգացման ծրագրերից նախագծի ընդունումը գտնում է ոչ նպատակահարմար:
	Չի ընդունվել:

Նախագիծը բխում է սոցիալական ոլորտի բարեփոխումների  վերաբերյալ ՀՀ կառավարության որդեգրած պետական քաղաքականությունից:
	

	ՀՀ կրթության և գիտության նախարարություն 19.10.2015թ. N    01/12.2/12451-15
	Ելնելով ավագ դպրոցների հեռանկարային զարգացման ծրագրերից նախագծի ընդունումը գտնում է ոչ նպատակահարմար:
	Չի ընդունվել:

Նախագիծը բխում է սոցիալական ոլորտի բարեփոխումների  վերաբերյալ ՀՀ կառավարության որդեգրած պետական քաղաքականությունից:
	

	ՀՀ ԿԱ պետական գույքի կառավարման վարչություն 12.11.2015թ. N     01/22.31/5741-15
	Գրությամբ ներկայացված հատակագծերում նշված մակերեսները չեն համապատասխանում ՀՀ կառավարությանն առընթեր պետական գույքի կառավարման վարչությունում առկա սեփականության իրավունքի գրանցման վկայականներում գրանցված մակերեսներին, ուստի հետագայում անճշտություններից խուսափելու համար անհրաժեշտ է իրականացնել Երևան քաղաքի Մանանդյան փող հ. 2 և Շահումյան 10 հասցեներում գտնվող անշարժ գույքի ամբողջական չափագրում և ճշտված մակերեսներով պետական գրանցում:

Ելնելով վերոգրյալից, առաջարկում եմ նախագծում ավելացնել համապատասխան դրույթ:
	Ընդունվել է:


	Որոշման նախագիծը լրամշակվել է: Նախագծով առաջարկվել է նշված հասցեների անշարժ գույքի չափագրումը իրականացնել վարչության կողմից, քանի որ նշված գույքը պատկանում է վարչությանը և սեփականության իրավունքի գրանցման վկայականներում փոփոխություններ կարող է կատարել միայն վարչությունը:

	ՀՀ ֆինանսների նախարարություն 12.11.2015թ. N    01/83-5/34911-15
	«Հայաստանի Հանրապետության կառավարության 2012 թվականի սեպտեմբերի 27-ի N 1456-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ վերջինիս ընդունումը կարող է հանգեցնել պետական բյուջեի ծախսերի ավելացման, որի կոնկրետ չափը հնարավոր չէ գնահատել համապատասխան տվյալների բացակայության պատճառով:
	Չի ընդունվել:

Համալիր կենտրոններում տեղակայվելու են չորս ստորաբաժանումներ (սոցիալական աջակցության, կենսաթոշակային, զբաղվածության և բժշկասոցիալական փորձաքննության), որոնց պահպանման ծախսերը նախատեսված են պետական բյուջեով: Կանխատեսվում է, որ նոր կազմակերպվելիք կենտրոնների պահպանման ծախսերը էականորեն չեն տարբերվելու նախկինում կազմակերպված և ներկայումս գործող  կենտրոնների պահպանման ծախսերից: 
	









